
ՀԱՅԱՍԱՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆՆ ԱՌԸՆԹԵՐ ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ՎԱՐՉՈՒԹՅԱՆԸ   ՀՈՂԱՄԱՍ ՀԱՆՁՆԵԼՈՒ ՄԱՍԻՆ 
 Հայաստանի Հանրապետության կառավարությունը որոշում է.

1. Հայաստանի Հանրապետության Կոտայքի մարզի Գառնիի գյուղական համայնքի վարչական սահմաններում գտնվող պետական սեփականություն հանդիսացող <<Գալակտիկա>> փակ բաժնետիրական ընկերությանն օգտագործման իրավունքով տրամադրված 60.0հա հողամասի նկատմամբ, բացառությամբ նշված հողատարածքում  գտնվող բնակելի շենք, շինությունների, ինչպես նաև այլ շենքերի սպասարկման և օգտագործման համար անհրաժեշտ հողամասերի, ընկերության համաձայնությամբ, դադարեցնել օգտագործման իրավունքը: 
2. Հայաստանի Հանրապետության Կոտայքի մարզպետին` Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի նախագահի և Հայաստանի Հանրապետության կառավարությանն առընթեր պետական գույքի կառավարման վարչության պետի հետ համատեղ սույն որոշումն ուժի մեջ մտնելուց հետո եռամսյա ժամկետում ապահովել սույն որոշման 1-ին կետում նշված հողամասի սահմանազատման և գույքային իրավունքների պետական գրանցման աշխատանքները, առանձնացնելով նշված հողատարածքում  գտնվող բնակելի շենք, շինությունների, ինչպես նաև այլ շենքերի սպասարկման և օգտագործման համար անհրաժեշտ հողամասը: 
3. Սույն որոշման 2-րդ կետում նշված աշխատանքների ավարտից հետո 1-ին կետում նշված  հողամասը /բացառությամբ բնակելի շենք, շինությունների, ինչպես նաև այլ շենքերի սպասարկման և օգտագործման համար առանձնացված հողամասերի/ ամրացնելլ <Հայաստանի Հանրապետության կառավարությանն առընթեր պետական գույքի կառավարման վարչության> աշխատակազմ պետական կառավարչական հիմնարկին:


















